
				AGINDUA, 2019ko abuztuaren 6koa, Hezkuntzako sailburuarena, zeinaren bidez agindu hau aldatzen baita: Agindua, 2019ko maiatzaren 2koa, Hezkuntzako sailburuarena, zeinaren bidez argitaratzen baitira Euskal Autonomia Erkidegoko Bigarren Hezkuntzako katedradun eta irakasleen, Lanbide Heziketako irakasle teknikoen, Hizkuntza Eskola Ofizialetako katedradun eta irakasleen, Musika eta Arte Eszenikoko katedradun eta irakasleen eta Arte Plastiko eta Diseinuko katedradun eta irakasleen kidegoetako irakasle funtzionarioak lekuz aldatzeko lehiaketan esleitutako behin betiko destinoak.

				Hezkuntzako sailburuaren 2018ko urriaren 23ko Aginduaren bidez, estatu-mailako lekualdatze-lehiaketarako deialdia egin zen Euskal Autonomia Erkidegoko Administrazioko unibertsitatekoak ez diren irakasleen kidegoetako funtzionarioentzat (urriaren 31ko EHAA), eta Eneko Pérez Azcorrak parte hartu zuen praktiketako funtzionarioa zen aldetik.

				Hezkuntzako sailburuaren 2019ko maiatzaren 2ko Aginduaren bidez, aipatutako lekualdatze-lehiaketan esleitutako behin betiko destinoak argitaratu ziren, eta, lehiaketa horretan, Eneko Pérez Azcorrak destinoa lortu zuen Vitoria-Gasteizko IES Ekialdea BHIan, Ekonomiaren espezialitatean –2. hizkuntza-eskakizuna– (maiatzaren 14ko EHAA).

				Bestalde, lekualdatze-lehiaketarako deialdi horretako hamabigarren oinarrian ezartzen denez, praktiketako funtzionarioei dagokien destinoa praktikaldia gainditzeak eta karrerako funtzionario izendatzeak baldintzatuko dute.

				Eneko Pérez Azcorrak praktikak amaitu ditu, baina ez ditu gainditu.

				Ondorioz, aipatutako oinarrian ezarritakoarekin bat etorriz, eta eman zaizkidan eskumenak erabiliz, hauxe

				XEDATZEN DUT:

				Lehenengoa.– Aldatzea Hezkuntzako sailburuaren 2019ko maiatzaren 2ko Agindua, zeinaren bidez argitaratu baitzen Euskal Autonomia Erkidegoko irakasle funtzionarioen zenbait kidegotako lekualdatze-lehiaketako behin betiko esleipena, hau da, Bigarren Hezkuntzako katedradun eta irakasleena, Lanbide Heziketako irakasle teknikoena, Hizkuntza Eskola Ofizialetako katedradun eta irakasleena, Musikako eta Arte Eszenikoetako katedradun eta irakasleena eta Arte Plastikoetako eta Diseinuko katedradun eta irakasleena. Lekualdatze-lehiaketa horretarako deialdia Hezkuntzako sailburuaren 2018ko urriaren 23ko Aginduaren bidez egin zen. Eta honela aldatzea:

				– Indarrik gabe geratzen da Eneko Pérez Azcorrari IES Ekialdea BHIan emandako destinoa, Ekonomiaren espezialitatean –2. hizkuntza-eskakizuna–.

				Bigarrena.– Hezkuntzako sailburuaren 2018ko otsailaren 26ko Aginduaren 13.4 apartatuan xedatutakoarekin bat etorriz, «ezgai» deklaratutako izangaia praktiketako funtzionario gisa sartu beharko da «ez gai» deklaratua izan den ikasturtearen hurrengo ikasturtean, eta praktika-fasea behin bakarrik errepikatu ahal izango du.

				Hurrengo urterako kidego eta espezialitate bererako hautaketa-prozesua deituta egongo balitz, hurrengo promozioko hautatuekin batera sartuko da lanera, eta, kasu horretan, sartutako promozioan, bere espezialitatean hautatutako azken izangaiaren hurrengo tokia beteko du.

				Hori dela eta, Eneko Pérez Azcorrak berriro egingo ditu praktikak 2019-2020ko ikasturtean, Bigarren Hezkuntzako irakasleen kidegoan.

				Hirugarrena.– Eneko Pérez Azcorrak ezinbestean parte hartu beharko du Hezkuntza Sailak Bigarren Hezkuntzako irakasleen kidegoko funtzionarioentzat 2019-2020ko ikasturtean deitzen duen hurrengo lekualdatze-lehiaketan, eta praktikaldia gainditzeak eta karrerako funtzionario izendatzeak baldintzatuko dute praktiketako funtzionario gisa lortu lezakeen destinoa.

				Vitoria-Gasteiz, 2019ko abuztuaren 6a.

				Hezkuntzako sailburua,

				CRISTINA URIARTE TOLEDO.

